
омпанијата OpenAI  деновиве го 
претстави новиот модел на вештачка 
интелигенција наречен GPT-4o, 
способен за реални гласовни разговори 
и интеракција со текст и слика, што е 
нивни најнов потег да останат во врвот 
на полето на вештачката интелигенција. 
OpenAI е креатор на ChatGPT којшто 
не престанува да ја бранува јавноста 
уште откако за првпат беше претставен 
во ноември 2022 година, а со новата 
аудио технологија ќе им овозможи на 
корисниците да разговараат со ChatGPT 
што ќе им одговори во реално време без 
одлагање, како и да го прекине ChatGPT 
додека зборува.
„Чувствувам дека ова е вештачка 
интелигенција како од филмовите. 
Разговорот со компјутер никогаш не ми 

се чувствувал природно, но сега е така“, 
напиша извршниот директор на OpenAI 
Сем Алтман во блог пост.
OpenAI се соочува со зголемена 
конкуренција и притисок да ја прошири 
корисничката база на ChatGPT, 
популарниот чет-бот што го воодушеви 
светот со создавање на пишана 
содржина слична на човекот со својот 
софтверски код.
Во демонстрација, ChatGPT користеше 
визуелни и гласовни способности за 
да му помогне на истражувачот да ги 
реши математичките равенки дадени на 
хартија преку разговор.  
Во друга демонстрација, истражувачите 
ја покажаа способноста за превод  
на јазикот во реално време на моделот 
GPT-4o. nnn

К

НОВИОТ CHATGPT-4O ЌЕ ВИ 
БИДЕ ПРЕВЕДУВАЧ, А И ЌЕ 
ВЕ ПОДУЧУВА МАТЕМАТИКА

КАКО 
„ДИШЕ“ 
ПАЗАРОТ 

ЗА ШИРОКА 
ПОТРОШУВАЧКА 
ВО МАКЕДОНИЈА

Значителна промена е потребна во делот дигитализацијата кај 
домашните компании целиот синџир на секторот за продажба на 

стоки за широка потрошувачка, за да се овозможи искористување 
на сите други потенцијали како:  пласман на поголем број на 

брендови, е-трговија, унапреден маркетинг, оптимизација и слично. 
Реална дигитализација, како имплементирани системи и софтвери за 

управување на процесите е првиот чекор кој е потребно на краток рок 
компаниите да го имплементираат доколку стратегиската определба е 
раст и развој на домашниот и странскиот пазар, се вели во анализата 

на секторот направена од Инсајдер ИД  со помош на ЕБОР.



KAPITAL.MK  I  БРОЈ 1168

17 MAJ
2024 8 COVER STORY

Пазарот на стоки 
за широка 
потрошувачка 
во Македонија 
„тежи“ речиси 
две милијарди 

евра годишно, покажува, меѓу 
другото,  најновата анализа 
на консултантската компанија 
Инсајдер ИД, додека осумте 
најголеми национални ланци за 
малопродажба оствариле половина 
од тој обрт во сегментот на т.н. FMCG 
(од анг. Fast Moving Consumer Goods) 
или продукти што се трошат брзо, 
како што се храна, пијалаци, тутун, 
тоалетна хартија, итн. 
Во 2023-та година, според 
Државниот завод за статистика,  
вкупниот пазар за храна, пијалаци 
и тутун во земјава  изнесувал 
1.91 милијарди евра, додека 
проекцијата од извештајот 
на Инсајдер ИД, направен со 
поддршка на Европската банка 
за обнова и развој (ЕБОР) е дека 
на крајот од 2024-та ќе достигне 

приближно 2.25 милијарди или раст 
од приближно 260 милиони. 
Осум национални ланци вкупно 
оствариле приход 997 милиони 
евра во 2023, од кои 580 се 
генерирани од т.н. тврди дисконти 
(од анг. hard discounters), а 
останатите 417 од класичните ланци 
на маркети. 
Вкупниот приход на националните 
ланци на маркети за 2024-та година 
e е проектиран на 1.15 милијарди 
евра од кои на тврдите дисконти 
КАМ Маркет, Стокомак и Киппер 
отпаѓаат 713 милиони евра или 62%. 
Ако се има предвид отстапување 
од +/-2.5% на проектираната 
сума, тврдите дисконти реално 
би оствариле помеѓу 695 и 730 
милиони евра. Вкупниот промет на 
националните ланци во периодот 
помеѓу 2019 и 2023-та година 
бележи кумулативен раст од 84%, 
додека пак тврдите дисконти 
оствариле 165% раст доколку се 
споредат првата и последната 
година. Растот на дисконтите е 

значително повисок од растот на 
националните ланци, покажува 
извештајот. 
Вкупниот промет е вредност со 
која сите компании на некој начин 
располагаат на годишно ниво, 
додека проектираниот раст го 
прикажува идниот потенцијал за 
компаниите. 
Проектираното зголемување на 
вкупниот приход во индустријата 
го претставува идниот пазарен 
потенцијал, кој што ќе им биде 
достапен на моменталните, но и 
на новите компании за развој на 
бизнисите. 
Во споредба со 2023, до 2025 
компаниите ќе имаат дополнителен 
пазарен потенцијал од 400 милиони 
евра што е доволен за развој на 
голем број на постоечки, но и нови 
компании, сметаат авторите на 
истражувањето. Само националните 
ланци на маркети е проектирано 
да го зголемат прометот за 200 
милиони евра во 2025-та (половина 
од вкупниот раст).

Извор: 
“Навигација 
во иднината: 
Синџир на 
снабдување, 
дигитализација  
однесување 
на потро-
шувачи 
во FMCG 
индустријата 
во Северна 
Македонија”, 
Инсајдер ИД  
и ЕБОР.

“Фокусот на менаџерите треба да 
биде на интерната дигитализација 
на процесите и работењето како 
и интеграција помеѓу системите 
на компаниите во синџирот на 
снабдување. Тоа е најважниот дел 
за надминување на бариерите, 
како недостатокот на човечки 
капитал, оптимизација на 
процесите и зголемување на 
продуктивноста.”, рече Сергеј 
Зафироски, генерален менаџер на 
Инсајдер ИД, при претставувањето 
на извештајот “Навигација во 
иднината: Синџир на снабдување, 
дигитализација  однесување на 
потрошувачи во FMCG индустријата 
во Северна Македонија”, што се 
одржа на 13 мај.
На презентацијата беа изнесени 
дел од главните заклучоци од 
истражувањето и препораките 
за развој на индустријата за 
широка потрошувачка во Северна 
Македонија, за кое беше користено 
истражување со потрошувачи и 
интервјуа со домашните компании.

“Домашните производители имаат 
добра позиција и потенцијал помеѓу 
потрошувачите, бидејќи ги сметаат 
за квалитетни, но и наведуваат 
дека постои голем потенцијал за 
воведување на нови домашни 
брендови во маркетите”, додава 
Зафироски. 

Потрошувачите сакаат 
поквалитетни домашни 
брендови, но со пониска цена 
од странските
Според податоците, 44% од 
потрошувачите сметаат дека 
домашните брендови не се доволно 
застапени, а 71% сметаат дека 
нема доволен број на брендови 
во македонските супермаркети. 
Тоа што е позитивно е дека 72% 
од потрошувачите го ставаат 
квалитетот на домашните 
производи на еднакво или повисоко 
ниво во однос на странските. 
Анализата на Инсајдер ИД 
вели дека  помеѓу 4%-6% од 
потрошувачите се лојални кон 
префериран бренд. Сите останати, 

при флуктуација на цената или 
недостиг на производот на рафт, 
го заменуваат производот кој би 
го купиле при непроменети цени. 
Тоа што е исто така значајно е дека 
70% од потрошувачите при избор 
на два производи би го купиле 
тој со пониска цена.  Компаниите 
се запознаени со тој начин на 
однесување на потрошувачите 
и поради тоа се обидуваат да 
го задоволат тоа барање со 
намалување на цените или 
континуирани акции и промоции 
на производите, паралелно со 
зголемување на свесноста за 
нивните брендови. Финалниот 
резултат е континуирана “ценовна 
војна” која ја намалува цената (и 
профитот) и креира очекувања 
кај потрошувачите дека секогаш 
можат да купат производ на акција 
наместо редовна цена. 
Интересна информација 
од истражувањето е дека 
потрошувачите очекуваат пониски 
цени од домашните брендови 

(производители) во споредба 
со увезените. Очекувањата 
се контрадикторни, бидејќи 
потрошувачите имаат желба 
за повеќе домашни брендови и 
сметаат дека брендовите треба 
да имаат солиден квалитет, но од 
друга страна да бидат ценовно 
поприфатливи од глобалните 
производители. 
Менаџерите од производните 
компании, потенцираат дека 
осцилациите на увозните 
репроматеријали, ниското 
домашно производство на 
суровини, цените на енергијата, 
незадоволителната економија 
од обем, дополнително ја 
усложнуваат ситуацијата 
за пласман на производ со 
конкурентна цена. Големите 
странски корпорации, имаат 
можност ги намалат фиксните 
трошоци за производство 
на значително пониско ниво 
споредбено со домашните 
компании, кои и со вклучени 
транспортни трошоци, 
постигнуваат цена на увезен 
производ кој е конкурентен на 
македонскиот пазар. Тоа што 
можат домашните компании 
да го направат е да овозможат 
цена на производите кои ќе 
бидат на исто ниво како и 
увезените.
„Не е експлицитно потенцирано, 
но барањето домашните 
брендови да имаат пониски цени 
во споредба со странските, до 
определен степен претставува 
нивно потценување од страна 
на потрошувачите. Тоа сугерира 
на постоење на недостаток 
во целокупната стратегија на 
компаниите (индивидуална 
и секторска) која што ќе го 
влијае врз размислувањето 
на потрошувачите дека 
домашните производи ја 
‘заслужуваат’ цената по која 
што се продаваат.“, вели нашиот 
соговорник Зафироски од 
Инсајдер ИД. 

Поголемата иновативност 
е клучна за да има поголем 
број домашни брендови
Во интервјуата со менаџерите се 
добиени корисни информации 
за нивните ставови во однос 
на домашните брендови, 
нивниот квалитет и застапеност, 
но и бариери поради кои 
не се пласирани во поголем 
број на домашниот и 
интернационалниот пазар. 
Менаџерите се согласни дека 
има домашни компании чиј што 
маркетинг е на ниво доволен 
за конкурирање на домашниот 
и интернационалниот пазар. 

ГРАДЕЖЕНГРАДЕЖЕН
special edition

издание на 

31 мај 2024

business magazine

n Финансирање на 
инвестициите 
во комерцијален 
недвижен имот;

n Урбанизација и 
урбанистичко 
планирање: 
да учиме од 
извонредни 
примери;

n Пазар на станбен 
простор: како 
до поодржлив 
развој?

n Бизнис згради: 
имоти со 
стабилни 
приноси;

n Сектор за 
малопродажба: 
дали постои 
совршен микс на 
закупци за секој 
формат?

n Инвестиции 
во хотели: да 
ги разбереме 
можностите. 

издание на 

31 маj 2024

business magazine

Специјален прилог на Капитал

ГРАДЕЖЕН 
БИЗНИС

Па така, во „Градежен бизнис“ ќе може да прочитате: 

n Финансирање на инвестициите во 
комерцијален недвижен имот;

n Урбанизација и урбанистичко планирање: да 
учиме од извонредни примери;

n Пазар на станбен простор: како до поодржлив 
развој?

n Бизнис згради: имоти со стабилни приноси;

n Сектор за малопродажба: дали постои 
совршен микс на закупци за секој формат?

n Инвестиции во хотели: да ги разбереме 
можностите. 

Актуелните состојби во градежништвото, 
перспективите и плановите ќе ги анализираме во 
специјалниот прилог „Градежен бизнис“ што ќе 
излезе во издание на „Капитал“ на 31.05.2024. 

Специјалниот прилог излегува веднаш после 
Конференцијата за комерцијални недвижности 
која ја организира „Фортонмка“ на 22.05.2024, чијшто 
ексклузивен медиумски партнер веќе втора година е 
“Капитал“, па ќе добиете информации од прва рака за 
темите што ќе се дискутираат на настанот. 

W W W . K A P I T A L . M K

Сепак, наведуваат дека тие 
брендови се исклучок а не правило 
и е потребно надминување на 
бариерите кои што го “кочат” 
развојот на брендовите. Клучни 
аспекти за кои се смета дека 
е потребно унапредување е 
стратегискиот маркетинг, интерните 
капацитети за имплементација на 
висок маркетинг, дигитализација, 
соработка помеѓу производители/
дистрибутерите и маркетите и 
иновативност која ќе овозможи 
креирање на одржливи 
конкурентски предности.
Синџирот на снабдување особено 
во доменот на набавката на 
репроматеријали исто така 
има улога во креирањето на 
нови брендови со додадена 
вредност. Една од препреките е 
високата увозна зависност на 
репроматеријали и суровини 
од кои што се произведуваат 
финалните производи, вклучувајќи 
ги и тие за кои постои капацитет 
за производство во Северна 
Македонија. Намалување на 

увозната зависност овозможува 
поголема контрола на квалитетот, 
побрза испорака, потенцијално 
пониски трошоци, а со тоа и повеќе 
средства за маркетинг и градење 
на брендови.
Доколку се сумираат различните 
одговори на менаџерите, како 
прва причина за помалиот број на 
македонски брендови може да се 
издвои ниската иновативност кај 
компаниите, иако експлицитно не 
е наведена како таква. Следните 
причини кои што се појаснети, 
се во директна корелација со 
ниска иновативност, односно се 
предизвикани од истата. 
Под ниска иновативност се 
подразбира, понуда на производи 
кои не содржат конкурентска 
предност која ги издвојува 
од конкуренцијата по нешто 
специфично, и единствените 
разлики кои се потенцираат се 
содржината на производот (или 
квалитет) или цената. Спротивно, 
иновативност креира различен 
производ кој ќе донесе додадена 

вредност во категоријата и 
ќе овозможи зголемување на 
пазарот за истата, а не едноставен 
трансфер на потрошувачите од 
еден на друг бренд. 
Сумарно, тоа што е понудено е 
производ кој што е потребно да се 
конкурира во постоечка категорија 
за кој најчесто се комуницира 
“висок квалитет за ниска цена”. 
Од аспект на продажба, таквата 
конкурентска предност само 
го намалува приходот кај сите 
вклучени во процесот, и креираат 
континуирано ценовни војни кои 
кај потрошувачите креираат 
“ценовно сензитивно однесување” 
однесување. Таквите брендови 
само го пренасочуваат приходот 
од една во друга компанија, 
без потрошувачот да добие 
значително различен производ, 
односно ја “разводнуваат” 
категоријата. Поради тоа, и 
маркетите поставуваат услови за 
позиционирање на производи кои 
што помал број на компании можат 
да ги исполнат.

Според извештајот, компаниите е 
потребно да се насочат кон реални 
иновации во производите, кои што 
ќе дадат дополнителна вредност 
во категориите на производи, што 
го олеснило нивниот пласман во 
маркетите и кај потрошувачите. 
Главно конкуренцијата се базира 
на цена и промени во составот на 
производот, а не фокус на реална 
иновација и промена.

Главни препораки
Во однос на е-трговијата, 
резултатите посочуваат дека 
моментално сè уште мал 
сегмент преферираат да купат 
прехранбени производи преку 
е-продавница. Помеѓу 2% – 5% од 
потрошувачите би го преферирале 
тој начин, наместо физичка посета 
на продавница. Причината за 56% 
од нив е дека сакаат да го видат 
производот пред да го купат, 38% 

сметаат дека нема да добијат 
квалитетен или дека производот 
нема да биде свеж. Помеѓу другото 
и цената е една од причините 
поради кои потрошувачите сè уште 
ги преферираат brick-and-mortar 
маркетите наместо дигиталните 
канали.
„Е-трговијата има значајно влијание 
врз целиот синџир на снабдување. 
Зголемување на продажбата преку 
дигиталните канали, директно ја 
намалува физичката побарувачка 
во продавници. Следствено, се 
намалува потребата за физички 
продавници и вработени, но 
тој ефект има влијание и на 
дистрибутерите и производителите. 
Тие од друга страна вршат 
дистрибуција во неколку 
централни локации и ги немаат 
вработените кои што се поврзани 
со ‘мерчендајзинг’, комерцијалисти, 
менаџери и администрација 

за управување со тие процеси. 
Од друга страна, маркетингот 
е потребно да биде значително 
унапреден за да го привлече 
вниманието на потрошувачите во 
интензивниот дигитален простор. 
Исто така дигитализацијата 
во самите компании треба 
да се насочи кон што побрза 
транзицијата на процесите од 
аналогни кон дигитални (како што е 
појаснето во извештајот) за да може 
да се одговори на барањата на 
пазарот.“, објаснува Зафировски од 
Инсајдер ИД. 
Главните препораки од 
истражувањето се дека 
компаниите треба што поскоро 
да се насочат кон дигитализација 
на интерното работење и меѓу-
компаниска интеграција, едукација 
и зголемување на свесноста за 
маркетингот и истражувањата 
помеѓу компаниите, креирање на 
центри за истражување надвор 
од компаниите и намалување на 
увозната зависност и соработката 
со домашните производители.
Значителна промена е потребна 
во делот дигитализацијата кај 
домашните компании, за да се 
овозможи искористување на 
сите други потенцијали како 
пласман на поголем број на 
брендови, е-трговија, унапреден 
маркетинг, оптимизација и 
слично. Реална дигитализација, 
како имплементирани системи 
и софтвери за управување на 
процесите е првиот чекор кој е 
потребно на краток рок компаниите 
да го имплементираат доколку 
стратегиската определба е раст и 
развој на домашниот и странскиот 
пазар.
За унапредување на целиот 
синџир на снабдување, кој 
соодветно ќе одговори на 
моменталните барања на пазарот 
е потребно да бидат вклучени сите 
инволвирани, од производителите 
на репроматеријал до маркетите 
како алка која е медијатор помеѓу 
производителите/дистрибутерите 
и самите потрошувачи. Повторно 
дигитализацијата е во центарот 
на тоа унапредување, бидејќи 
без поврзување на компаниите, 
сите останати придобивки ќе 
бидат помали од загубите кои 
што се прават како последица на 
несоодветна автоматизација и 
дигитализација. 
Извештајот е дел од поголем проект 
реализиран од Инсајдер ИД, во 
соработка со Европската Банка 
за Обнова и Развој и финансиска 
поддршка од Европската Унија – 
Фонд за развој на претпријатијата 
и иновации за Западен Балкан (WB 
EDIF). nnn

партнер и извршен директор на ФОРТОНМКАКАТАРИНА НИКОЛОВ 
партнер и извршен директор во ФОРТОНМКА

СОЗДАВАМЕ ВЛИЈАНИЕ 
НИЗ АКТИВНО УЧЕСТВО ВО 
НАЈЗНАЧАЈНИТЕ ПРОЕКТИ 

КОИ ГО ОБЛИКУВААТ 
ПАЗАРОТ НА НЕДВИЖНОСТИ 

Со нашето долгогодишно искуство во 
секторот успешно сме интегрирале стратегии 
на планирање, изнајмување и стратешко 
позиционирање на функционални проекти од сите 
домени на комерцијални недвижности.

Пазарот на 
комерцијални 
недвижности 
е динамична 
категорија која 
континуирано 

се менува и развива. Тој е 
исклучително важен за економијата, 
како за инвеститорите, така и за 
општеството во целина. Влијае врз 
многу комплементарни сегменти 
во економијата, а придонесува 
кон стабилност и на финансискиот 
систем. Успешно да се предвидат 
тенденциите во делот на 
недвижностите влијае на носењето 
одлуки во процесот на планирање 
на инвестициите. Токму затоа ја 
потенцираме важноста на втората 
Конференција за комерцијални 
недвижности на ФОРТОНМКА, 
која оваа година ќе се одржи 
на 22 мај во Скопје и на којашто 
Капитал е ексклузивен медиумски 

партнер. За оваа конференција и 
воопшто за развојот на пазарот 
на недвижности, разговаравме 
со Катарина Николов, партнер и 
извршен директор во ФОРТОНМКА.
	XКои се целите на овогодишната 
конференција на ФОРТОНМКА и 
кои теми ќе ги опфати?

Кога минатата година ја 
организиравме првата 
Конференција за комерцијални 
недвижности, идејата ни беше 
да започнеме дискусија за некои 
од најгорливите прашања во 
индустријата и да го намалиме јазот 
помеѓу јавноста, индустријата и 
релевантните лица и организации 
кои влијаат на неа. Можам 
со сигурност да кажам дека 
создадовме квалитетна платформа 
за дијалог и размена на идеи, 
концепти и стратегии помеѓу 
сите засегнати страни, како и 
остварување на синергија и 

соработка со цел најдобар можен 
развој на секторот.  
Оваа година пак, се фокусираме 
на актуелните предизвици во 
индустријата за недвижности, како 
и на можностите за развој што 
ги нуди урбанизацијата. Целта 
е да се охрабрат иновативни 
решенија кои ќе одговорат 
на зголемената побарувачка 
за комерцијални и простори 
за домување, истовремено 
обезбедувајќи долгорочна вредност 
за заедницата. Да се дискутираат 
стратегии за одржлив развој и 
како е најдобро да се искористат 
ограничените ресурси како на 
пример, земјиштето.
Подготовката на еден ваков 
настан значи огромна несебична 
посветеност и ентузијазам. 
Конференцијата за недвижности 
во Скопје веќе има меѓународен 
карактер. 

	XМоже ли да ни откриете  дел 
од панелите и учесниците на 
конференцијата?

Ќе имаме шест панели, тематски 
организирани, каде што ќе се 
дискутира за финансирањето на 
инвестициите во комерцијален 
недвижен имот; урбанизацијата 
и урбанистичко планирање; 
пазарот на станбен простор, што 
секако најмногу ја интересира 
пошироката јавност, но одвоивме 
простор и за бизнис зградите, што 
ќе ги дискутираме од аспект на 
имот со стабилни приноси; потоа 
секторот малопродажба, каде 
што, меѓу другото,  ќе се потрудиме 
да одговориме на дилемата дали 
постои совршен микс на закупци 
за секој формат на деловен 
простор во овој сегмент, а овој пат 
подготвуваме посебен панел и за 
инвестициите во хотели, за коишто 
сметаме дека понекогаш бизнисот 
има делумно разбирање и нивно 
прифаќање како инвестиција 
во недвижен имот. Учесници на 
овие панели ќе бидат триесетина 
искусни професионалци од сите 
засегнати страни во областа на 
комерцијалните недвижности: 
инвеститори, изведувачи, банкари, 
сопственици на имоти, консултанти, 
итн., познати компании, познати 
брендови, не би сакала посебно 
да издвојувам некого, за да ги 
испочитуваме сите. 
	XЗа кого е наменета оваа 
конференција и какви 
придобивки можат да очекуваат 
посетителите од присуството? 

Конференцијата е наменета 
за сите професионалци од 
областа на недвижниот имот, а 
тука се вклучени инвеститори, 
урбанисти, архитекти, менаџери, 
финансиски институции и други, 
кои се заинтересирани да научат 
нешто повеќе за состојбата на 
индустријата за недвижности 
во земјава, но и за глобалните 
трендови кои доаѓаат. Секоја 
амбициозна компанија која сака да 
биде во тек со времето и промените, 
има потреба да ги следи последните 
иновации во полето и да научи 
како да ги имплементира истите во 
своето поле на дејствување, така 
што иновацијата ќе биде во фокусот 
на ова издание на Конференцијата. 
Покрај информативно-дебатниот 
карактер, присутните ќе имаат 
уникатна можност за вмрежување 
и поврзување со професионалци од 
истата гранка што отвора можност 
за нови потенцијални соработки и 
идни партнерства. 
	XКако менаџер и лидер во 
ФОРТОНМКА уште од самите 
почетоци,  како вашите 
претходни искуства го обликуваа 

пристапот што го имате како 
партнер и извршен директор 
имајќи предвид дека вие лично 
бевте дел од секој чекор во 
градењето на пазарот на 
малопродажба во Македонија?

Учев од најдобрите. Искуството 
кое го стекнав во ФОРТОНМКА 
произлегува од еден интензивен 
период и работа на различни 
проекти, со колеги од кои можев 
да научам многу. Моето искуство 
на управување со трговски 
центри во Скопје и Софија 
значително влијаеше на начинот 
на моето работење и пристапот 
кон ангажманите. И ден денес 
се обидувам да се потпрам на 
искуството кое го имам стекнато, 
но и да го применам наученото 
што сите овие години со мене го 
споделуваа моите колеги, партнери, 
пријатели од индустријата и сите 
оние со кои имав можност да 
разменам знаења. Верувам во 
знаењето, но и во посветеноста и 
индивидуалниот пристап кон секој 
клиент и проект што ми овозможи 
да изградам и одржам доверба со 
нашите клиенти, за да компанијата 
се позиционира цврсто и сигурно во 
својата област.
Одраз на сево ова се успешните 
проекти во нашето портфолио.
	XШто сè ФОРТОНМКА  
овозможува за своите клиенти?

Поставување на еден 
успешен проект од замисла до 
реализација. Комуникацијата е 
секогаш двонасочна, слушаме, 
анализираме, даваме насоки, 
испорачуваме услуга и на крај 
секако, евалуираме. Градиме 
силни врски кои се темелат, но и 
одржуваат врз основа на доверба. 
Како илустрација, процесот 
започнува со истражување на 
пазарот, финансиска анализа 
за исплатливост, евалуација 
на ризиците, парични текови, 
вклучување во процесот на 
обезбедување финансии и 
кредитирање, проектирање, 
следење на развојот, 
оптимизирање на сите аспекти, 
маркетинг, комерцијализација 
(изнајмување) на проектот, а 
завршува со отворање, поточно 
комплетна реализација на проектот.
За горенаведените активности 
даваме мислење и решение кое е 
најсоодветно во дадениот социо-
економски контекст. При тоа го 
максимизираме профитот на 
инвеститорите, во рамки на проекти 
кои создаваат додадени вредности 
во специфичното опкружување. 
ФОРТОНМКА е партнер на 
Cushman & Wakefield, една од 
најголемите советодавни компании 
во светот.

	XКако докторанд на 
Архитектонскиот факултет 
при Универзитет „Св. Кирил 
и Методиј“ во Скопје, дали 
вашите истражувања влијаат 
на стратешкото планирање во 
ФОРТОНМКА?

Истражувањата секако, но пред 
сè комуникацијата и можноста за 
постојано учење се најголемата 
мотивација. Нештата изгледаат 
поинаку кога се пренесува 
развиена и структурирана 
архитектонска мисла, без разлика 
дали од докторандите или 
професорите. Можам да кажам 
дека докторатот е една област 
каде се натпреварувам сама со 
себе, која на интуитивно ниво има 
смисла, но на практично ниво 
нема. При тоа мислам на тоа дека 
моите професионални ангажмани 
толку ме окупираат (свесно и 
доброволно), што честопати таа 
интуитивна потреба морам со 
насочено внимание да ја извлечам 
и исто така да ја освестам за да 
стане реалност. 
	XОд позиција на искусен менаџер 
во секторот, како ја коментирате 
моменталната ситуација и 
перспективите на домашниот 
пазар за недвижности? Фокусот 
постојано го ставаме на пазарот 
за станови, но што се случува 
на полето на останатиот 
комерцијален простор, кои 
моменти според вас треба да се 
издвојат? 

Честопати нагласувам дека 
пазарот во Македонија е во многу 
рана фаза на развој. Иако навидум 
изгледа дека многу се гради, се 
поставува прашањето дале тоа сè 
уште не е доволно организирано 
или планирано. Секогаш предност е 
имплементирање на стандарди по 
кои работат странските компании, 
а ФОРТОНМКА цели кон испорака 
на квалитет во сферата на 
комерцијалниот недвижен имот.
Становите се одлично 
позициониран и префериран модел 
на инвестиција, со поддршка од 
банките и за инвеститорите и за 
купувачите. Можеме многу да 
зборуваме за пазарот на станбен 
простор, но непобитен факт е 
дека пазарот е пред сè одраз 
на побарувачката. Понудата 
веќе извесен период ја следи таа 
побарувачка. Сè додека балансот 
функционира, имаме стабилен 
пазар.
Секако, предност секогаш ќе 
имаат добро осмислените и 
структурирани проекти, кои нудат 
додадени вредности на идните 
корисници.
Во однос на бизнис зградите, 
со оглед на тоа дека во А класа 

партнер и извршен директор на ФОРТОНМКА

Со нашите клиенти преферираме да работиме 
на долг рок, релациите се градат низ месеци и 
години, во повеќе фази, а секако сме вклучени 
во повеќегодишни ангажмани. Ова укажува 
на сериозниот партнерски пристап на 
ФОРТОНМКА, која како компанија секогаш се 
обидува да ги разбере и редовно да ги следи 
клиентите на нивниот пат кон успехот.

проектите неизнајмениот простор 
е под 10%, допрва очекувам 
големи промени.
Развојот на логистичките паркови - 
еден сегмент кој е голем предизвик, 
зависи во голема мера од фактори 
како што се инфраструктурата, 
поврзаноста, пристапноста во 
градовите, каде што треба и 
голема помош од институциите.
Ако во Скопје е исполнет 
капацитетот за трговски центри, 
во останатите градови дури сега 
се развиваат малопродажни 
концепти кои комплетно ќе го 
променат пазарот во наредните 
пет години.
Потоа изградба на индустриски 
објекти, хотелски капацитети, 
или земјишта за инвестиции во 
проекти за производство на 
електрична енергија од обновливи 
извори - сите овие се релевантни 
гранки со засебен тек на развој. Во 
сите овие сегменти ФОРТОНМКА 
е активен учесник, двигател и 
предводник во промените. 
Што ви е најголем предизвик 

во работата, каде наоѓате 
инспирација и што ве 
мотивира најмногу?

Јас сум перфекционист. Тоа 
понекогаш знае да ме стави 
под огромен притисок. Оваа 
особина си ја задржувам, без 
неа не би разговарале денес. 
Но, учам, во буквална смисла да 
кажам ОК (ако е тоа практично 
решение во одредени ситуации), 
а фокусираното внимание да го 
насочам каде што е потребно. 
Сепак, ценам кога луѓето, а 
особено мојот тим обрнуваат 
внимание на деталите бидејќи 
тоа создава додадени вредности. 
Тоа значи внимание во 
комуникацијата, во обраќањето, 
во пишаното обраќање, 
чувство за тоа што е важно за 
соговорникот. 
Најголема поддршка и 
инспирација наоѓам во моето 
семејство, секако. Тие ме 
потсетуваат дека сиот вложен 
напор вреди и сето вложено време 
ќе се исплати, бидејќи знам зошто 
го правам тоа. За мене, ваквата 
поддршка е бесценета. Вечна 
инспирација ми е и мојот покоен 
татко, човек што беше невидено 
посветен на работата.  
Погледнувајќи во секојдневието, 
наоѓам инспирација и во 
сопственикот на ФОРТОНМКА 
– Влатко Богоевски. Заедно 
работиме од 2011 година. Ние сме 
сосема различни, ден и ноќ, но 
таа енергија во насоченост кон 
конкретни и јасни цели секогаш ме 
фасцинира.  

МАКЕДОНЦИТЕ ЛАНИ ПОТРОШИЛЕ 200 МИЛИОНИ ЕВРА  
ЗА ОНЛАЈН КУПУВАЊЕ ОД СТРАНСКИ Е-ТРГОВЦИ

НАЈМНОГУ ПАРИ 
ПОТРОШИЛЕ КАЈ  

WIZZAIR И BOOKING,  
А НАЈЧЕСТО КУПУВАЛЕ 

ОД AMAZON И ALIEXPRESS

Во однос на 2022 година македонските потрошувачи 
за купување производи и услуги со платежни картички 

кон странски е-трговци во 2023 година потрошиле 25.3% 
повеќе. Бројот на е-трансакциите кон странските е-трговци 
изнесува 4.6 милиони, а просечната трансакција 43 евра. Асоцијацијата за 

е-трговија на 
Македонија - АЕТМ 
ги анализираше 
објавените податоци 
од Народната 

Банка за 2023, согласно кои 
македонските граѓани со своите 
платежни картички во странство 
потрошиле 573.4 милиони евра, 
а од тие дури 34% односно 195.6 
милиони евра ги потрошиле онлајн, 
купувајќи производи и услуги, 
посебно поврзани со патувања 
и трансакции за авиобилети и 
резервации на хотели онлајн. 
Во однос на 2022 година 
македонските потрошувачи за 
купување производи и услуги 
со платежни картички кон 
странски е-трговци во 2023 година 
потрошиле 25.3% повеќе. Бројот 
на е-трансакциите кон странските 
земји изнесува 4.6 милиони, а 
просечната трансакција 43 евра. 
Седумдесет и два проценти од 
вредноста и 80% од бројот на 
направените трансакции се во 
Холандија, Обединето Кралство, 
Унгарија, Ирска, САД, Луксембург, 
Грција и Германија.
Mакедонците во 2023 година 
потрошиле најмногу пари во 
Холандија (27.5 милиони евра), 
додека во Луксембург направиле 
најголем број на трансакции 
(890 илјади). Највисока просечна 
вредност на е-трансакција 
Македонците оствариле во Унгарија 
односно 144.3 евра, додека во 
Луксембург Македонците направиле 
најниска просечна трансакција и 
истата изнесува 11.7 евра. 

Најмногу трансакции кон  
Amazon и AliExpress 
Најмногу Македонците направиле 
трансакции кон Холандија, 
Обединето Кралство и Унгарија и 
оствариле вредност од 77 милиони 
евра, што преставува 39% од 
вкупно остварената вредност 
онлајн во странство. Истото е 
очекувано ако се има предвид  
дека од овие земји потекнуваат  
Booking.com (Холандија), Amazon 
UK, ASOS (Велика Британија) и  
WizzAir (Унгарија), додека 
највисокиот остварен број на 
трансакции од Македонци во 
Луксембург се должи на тоа што 
во Луксембург се регистрирани 
европските филијали на Amazon 
и АliExpress преку кои се одвиваат 
трансакциите за најголемиот дел 
од европските земји, без Велика 
Британија. 
„Растот остварен во 2023 година 
во однос на минатата година 
изнесува 25% наспроти 46% во 
2022 година спрема претходната. 
Притоа минатата година спрема 

земјите од каде што се букираат 
патувања и хотели имаше висок 
пораст, на пр. кон Холандија 
(114%) и Унгарија (82.4%), а во 
2023 година истиот е забавен и 
изнесува 41.5% и 21.6% соодветно 
во однос на 2022 година. Најголем 
пораст во 2023 година од земјите 
кои сочинуваат 72% од вкупната 
вредност остварена со македонски 
картички кон странски е-трговци 
е остварен кон Грција (81.6%). 
Онлајн купувањето кон странски 
платформи, без разлика дали е тоа 
за производи или за резервации во 
хотели може да влијае позитивно 
и за домашните е-трговци со оглед 
дека се работи за менување на 
навики и зголемено користење на 
онлајн купување воопшто. Од друга 
страна зголемената побарувачка 
ќе ги стимулира домашните трговци 
да ја зголемуваат и унапредуваат 
понудата и целокупното онлајн 
искуството за купувачите" , вели 
претседателката на Асоцијацијата 
за е-трговија на Македонија, Нина 
Ангеловска.

Онлајн шопингот од странство 
кон македонски е-трговци 
пораснал за една четвртина
Согласно објавените податоци 
од НБРСМ, странски иматели на 
платежни картички за купување 
производи и услуги од македонски 
е-трговци во 2023 година 
потрошиле 26.8 милиони евра, 
што во однос на минатата година 
претставува пораст од скоро 23%. 
Остварената вредност странските 
онлајн купувачи ја направиле 
во 852.3 илјади трансакции или 
просечно потрошиле 31.4 евра 
по трансакција.  Од вредноста на 
вкупно направените трансакции од 
странци кон македонски е-трговци 
во 2023 година 50% припаѓаат на 

иматели на платежни картички 
од 8 земји. Скоро 4 милиони 
евра или 18.5% од вредноста на 
трансакциите се направени од 
иматели на платежни картички 
издадени во САД, потоа 2.6 
милиони евра или 9.7% од 
Швајцарија и 1.7 милиони евра 
или 6.2% од Обединетото кралство. 
Потоа следат германските иматели 
на картички кои направиле 5.6% од 
онлајн трансакциите, Турција со 4%, 
и Ирска и Бугарија 3% од вредноста 
на онлајн трансакциите.
Во 2023 во споредба со 
2022 година, вредноста на 
е-трансакциите од странство кон 
македонските е-продавници е 
зголемена за 23%, додека бројот за 
речиси 38%. 
Понатамошната анализа на бројот 
и вредноста на направените 
трансакции од странство кон 
македонските е-трговци е 
направена подетално за земјите 
кои остваруваат 50% од вкупно 
направената вредност. На сликата 
во прилог прикажани се бројот, 
вредноста, просечната вредност 
по трансакција и остварениот 
пораст во 2023 година во однос 
на претходната на овие 7 земји и 
остатокот од светот. 

Македонската дијаспора 
не ги заборава своите 
блиски во земјава
Најголем пораст на бројот како и на 
вредноста на направените онлајн 
трансакции од странски иматели 
на платежни картички во 2023 
година во однос на претходната 
година е остварен од Ирска, додека 
највисока просечна трансакција е 
направена од Бугарија во износ од 
43 евра.
„Е-трговијата овозможува 
купување на производи и 

ЗА ЧИСТА ОПШТИНА

И ОКОЛИНА

OFFICE@GREENMACHINES.COM
WWW.GREENMACHINES.COM

МАКЕДОНСКИ

ПРОИЗВОД

ЕФИКАСНИ, ЕКОНОМИЧНИ И ЕКОЛОШКИ

ВОЗИЛА ЗА ГРАДСКА ХИГИЕНА

НИНА АНГЕЛОВСКА
претседателка на АЕТМ
Oд анализата се гледа 
дека најмногу онлајн 
трансакции направени 
од странски иматели 
на платежни картички 
како по број така и по 
вредност се направени 
од земји каде што има 
македонски иселеници 
што нè упатува на 
претпоставка која е 
основа за понатамошно 
истражување дека 
нашите иселеници сè 
повеќе го користат овој 
канал за купување на 
производи и услуги 
на своите блиски 
од македонските 
е-продавници.

Најмногу Македонците направиле трансакции кон Холандија, Обединето Кралство 
и Унгарија и оствариле вредност од 77 милиони евра, што преставува 39% од вкупно 

остварената вредност онлајн во странство. Истото е очекувано ако се има предвид дека 
од овие земји потекнуваат Booking.com (Холандија), Amazon UK, ASOS (Велика Британија) и 

WizzAir (Унгарија), додека највисокиот остварен број на трансакции од Македонци  
во Луксембург се должи на тоа што во Луксембург се регистрирани европските  

филијали на Amazon и АliExpress преку кои се одвиваат трансакциите за најголемиот  
дел од европските земји, без Велика Британија. 

услуги од било кој крај на 
светот. Остварениот годишен 
пораст од 23% на вредноста на 
е-трансакциите направени од 
странци кон домашните е-трговци 
односно 26.8 милиони евра 
покажува дека македонските 
е-трговци треба да го искористат 
уште повеќе овој потенцијал. 
Имено, од анализата се гледа 

дека најмногу онлајн трансакции 
направени од странски иматели 
на платежни картички како по број 
така и по вредност се направени 
од земји каде што има македонски 
иселеници што нè упатува на 
претпоставка која е основа за 
понатамошно истражување дека 
нашите иселеници сè повеќе го 
користат овој канал за купување на 

производи и услуги на своите блиски 
од македонските е-продавници. 
Очекувањата се и понатаму да 
продолжи растот на вредноста 
и бројот на реализирани онлајн 
трансакции од странство што исто 
така е придонес за развојот на 
македонската е-трговија.",  додаде 
претседателката АЕТМ,  Ангеловска.
nnn

ТЕХНОЛОШКАТА 
ЕКСПАНЗИЈА 
НЕМИНОВНО 
ЈА ПОТЕНЦИРА 
ПОТРЕБАТА ОД 
ЗАШТИТА НА 
ИНТЕЛЕКТУАЛНАТА 
СОПСТВЕНОСТ

ЗНАЧЕЊЕТО НА ПРАВАТА ОД 
ИНТЕЛЕКТУАЛНА СОПСТВЕНОСТ  
ВО МОДЕРНОТО ОПШТЕСТВО

Автор:

АНА ПЕПЕЉУГОСКА
Партнер, Адвокатско друштво Пепељугоски
Претседател на работната група за права 
од интелектуална сопственост, АмЧам

Интелектуалната 
сопственост 
е динамична 
материја, која 
постојано се соочува 
со предизвиците на 

модерното време. Па така, секоја 
нова технологија, вклучително и 
интернетот, содржините креирани 
од страна на корисниците, стриминг 
платформите, апликациите, 
платформите за онлајн продажба, 
вештачката интелигенција  се 
посебен предизвик за правата од 
интелектуална сопственост. Сите 
овие и многу други иновации, 
значително влијаат на нашите 
секојдневни активности и во голема 
мера го олеснуваат речиси секој 
аспект од нашето живеење. Покрај 
тоа, новите технологии значително 
го забрзуваат и процесот на 
доаѓање до нови откритија.
Со други зборови, технолошкиот 
развој генерира голема вредност 

за поединците, државите и 
економијата, генерално, и затоа, 
неопходно е да се креира и 
спроведуваа соодветна правна 
рамка која ќе одговори на 
актуелните предизвици. Исто така, 
потребно е паралелно да се работи 
и на подигнување на свеста за 
вредноста на интелектуалната 
сопственост  за сите засегнати 
страни.
Интелектуалната сопственост 
се однесува на креациите на 
човековиот ум, и, како таква, се 
дели на две поголеми групи и тоа 
индустриската сопственост (патенти, 
трговски марки, дизајни, географски 
ознаки и ознаки на потекло) и 
авторско право и сродни права. 
Индивидуите се автори, креатори, 
пронаоѓачи, создавачи и творци 
на делата кои уживаат заштита 
со правата од интелектуална 
сопственост па не случајно 
значењето на индивидуалниот труд 

Извор: Pexels

и творештвото, како и правната 
заштита на сопственоста, се 
уставно гарантирани во речиси сите 
држави во светот. Од поединците се 
очекува дека на истиот начин како 
што си го вреднуваат сопствениот 
труд, така треба да го почитуваат, 
вреднуваат и заштитуваат и трудот 
на другите, со цел да се обезбеди 
заштита на интелектуалната 
сопственост. 
Треба да бидеме свесни дека не 
постои разлика од тоа некој да 
ви го украде автомобилот и да ви 
го украде пронајдокот на кој сте 
работеле 10 години. Доколку сте 
следниот Тесла, вашиот пронајдок 
од областа на дигиталната 
технологија ќе има поголема 
вредност од автомобилот. Но, 
не треба да заборавиме дека 
дигиталното пиратство е уште 
еден лукративен пазар за оние 
кои ги повредуваат правата 
на интелектуална сопственост, 
специјално во случаите на IPTV – 
содржината на ТВ каналите преку 
интернет. Имено, провајдерите 
на илегалните IPTV остваруваат 
1 милијарда евра секоја година 
во ЕУ, оштетувајќи ги креаторите 
на содржината што се емитува и 
легитимните бизниси. Ова е голем 
проблем и во светски рамки и во 
Северна Македонија.

Нематеријалната вредност на 
глобалните брендови
Денес, компаниите кои стојат 
зад најпознатите брендовите 
поставуваат глобални трендови 
и ја градат културата во 
најширока смисла на зборот. 
Според Светската организација 
за интелектуална сопственост, 
вредноста на најголемите 5.000 
светски брендови се зголемила од 
11 трилиони американски долари 
во 2020 година на над 12 трилиони 
американски долари во 2022 
година, односно за 14 проценти. 
Континуираниот раст на вредноста 
на брендовите е потврден и во 
студијата на Интербрендс, која 35 
години ги рангира најголемите 100 
брендови во светот, според која, 
за изминатата година, на врвот на 
списокот на највлијателни брендови 
се наоѓаат: Apple, Microsoft, 
Amazon, Google, Samsung, Toyota, 
Mercedes-Benz, Coca-Cola, Nike и 
BMW. 
Во оваа насока, треба да укажеме 
дека брендот е концепт што е 
поширок од трговска марка 
и го вклучува целокупниот 
имиџ на одредена компанија. 
Кај компаниите што стојат зад 
најпознатите брендови, значајно е 
да се забележи дека помеѓу 70% и 
80% од нивниот капитал отпаѓа на 
т.н. нематеријални средства, каде се 

вклучени правата од интелектуална 
сопственост. Ова од причина што 
интелектуалната сопственост 
е извор на приход на овие 
компании, но и основ за поголеми 
трансакции поврзани со спојување 
и преземање кои истите ги прават.
Според еден извештај на 
Европската канцеларија за 
патенти и  Европскиот завод за 
интелектуална сопственост од 
2017 до 2019 година, индустриите 
базирани на интелектуална 
сопственост биле одговорни за 
29,7% од сите работни места во ЕУ, 
вработувајќи над 61 милион луѓе. 
Дополнително, овие индустрии 
индиректно создале уште 20 
милиони работни места преку 
нивните синџири на снабдување, 
што вкупно претставува 39,4% 
од сите работни места во ЕУ. 
Економски, овие индустрии 
генерирале повеќе од 47% од 
бруто домашниот производ на 
ЕУ, во износ од 6,4 трилиони 
евра, и значително придонеле за 
меѓународната трговија на ЕУ, 

постигнувајќи трговски суфицит од 
224 милијарди евра. 
Во отсуство на понова статистика, 
за Република Северна Македонија 
учеството на вредноста која 
ја генерираат компаниите кои 
се базирани на интелектуална 
сопственост во однос на вкупниот 
бруто домашен производ за 2016 
година била 36%, што воопшто не 
е за потценување и укажува на 
постоењето на свест кај домашните 
компании за значењето на 
интелектуалната сопственост.

Перцепцијата на граѓаните за 
интелектуалната сопственост
Од аспект пак на обичните граѓани, 
значењето на интелектуалната 
сопственост, иако можеби на прв 
поглед невидливо, е многукратно. 
Достапноста до различни видови 
на производи од различни 
производители, производи кои 
се испитани, сигурни, безбедни 
за употреба е привилегија која 
за жал ние како поединци не ја 
перципираме. 

Кај компаниите што стојат зад најпознатите брендови, 
значајно е да се забележи дека помеѓу 70% и 80% 
од нивниот капитал отпаѓа на т.н. нематеријални 

средства, каде се вклучени правата од  
интелектуална сопственост.

Извор: Interbrand

Една студија на Меѓународната 
организација за трговски марки 
(INTA) од 2019 година спроведена 
на широк круг испитаници, од кои 
најголем дел биле припадници на 
генерацијата Z (Зет)  укажува дека 
38% од испитаниците не се сигурни 
дека продавањето и купувањето 
на фалсификувани производи би 
требало да биде забрането, а 
25% сметаат дека треба да биде 
дозволено. Испитаниците имаат 
став  дека фалсификуваните 
производи имаат одредени 
функционални придобивки, односно 
се поевтини и подостапни од 
оригиналните производи, па оттука 
голем дел од Генерацијата Z „со 
поголемо задоволство ќе заштеди 
купувајќи  поевтин производ, иако 
истиот може да биде фалсификат“. 
Ова од причина што, според нив, 
познатите брендови треба да бидат 
достапни на пошироката јавност.  
Тука, би укажале дека продажбата 
на фалсификувани производи 
често се поврзува со сериозни 
криминални организации и 
нелегални активности на светско 
ниво. Па така, треба да се има 
предвид дека купувањето и на 
најбезначајниот фалсификуван 
производ,  може да доведе до 
финансирање на терористички 
организации и останати нелегални 
активности. Уште позначајно 
е дека консумацијата на 
фалсификуван лек или употреба 
на фалсификувани производи од 
областа на техниката, додатоци во 
исхраната, козметика и сл. може да 
чини човечки живот. Заедничката 
студија на Европскиот завод за 
интелектуална сопственост и OECD 
покажува дека фалсификувањето 
претставува 6,8% од увозот на 
ЕУ или 121 милијарди евра и има 
влијание  во речиси секој сектор 
(козметика, играчки, вино и 
пијалаци, електроника, облека, па 
дури и пестициди). 

Едукативни кампањи за 
подигнување на свесноста
Влијанието на интелектуалната 
сопственост е значајно не само за 
бизнисите, туку и за секој граѓанин 
поединечно. Ова  повлекува 
потреба од подигнување на 
свеста за постоењето и потребата 
од заштита на правата од 
интелектуална сопственост во 
нашиот секојдневен живот и дневни 
активности.
Имајќи го предвид фактот дека во 
денешно време, со брзиот  развој 
на интернетот и вештачката 
интелигенција, можноста за 
злоупотреба на правата од 
интелектуална сопственост 
се поголеми и таквиот процес 
е поедноставен, потребни се 

Една студија на Меѓународната организација за 
трговски марки (INTA) од 2019 година спроведена на 

широк круг испитаници, од кои најголем дел биле 
припадници на генерацијата Z (Зет) укажува дека 38% 

од испитаниците не се сигурни дека продавањето и 
купувањето на фалсификувани производи би требало 
да биде забрането, а 25% сметаат дека треба да биде 
дозволено... Ова повлекува потреба од подигнување 
на свеста за постоењето и потребата од заштита на 
правата од интелектуална сопственост во нашиот 

секојдневен живот и дневни активности.

континуирани обуки, активности и 
кампањи за подигнување на свеста 
кај потрошувачите и бизнисите 
за заштитата на интелектуалната 
сопственост, но и за вредноста на 
интелектуалната сопственост. Во 
Европа од неодамна е лансирана 
кампања за ризиците и штетните 
последици од повредите на 

интелектуалната сопственост 
од која се очекува да ја подигне 
свеста за важноста на оваа 
тема, но ваквиот вид на кампањи 
се присутни во континуитет на 
европската и светската сцена. Да 
се надеваме дека и нашата држава 
ќе го следи примерот на европските 
држави. nnn

Извор: Pexels

ЗЕЛЕНА ИДНИНА  
ЗА СЕКОЕ ДЕТЕ

Д-р Игор Тулевски е врвен македонски кардиолог којшто преку 30 години живее и 
работи во Холандија. Неговата донација од фотоволтаични панели за потребите на 

СОС Детско село во Скопје е пример за одржлива инвестиција и ќе донесе  
троен ефект: заштита на животната околина, креирање одржлив приход и 

поддршка на ранливата група деца и млади.

СОС ДЕТСКО СЕЛО - ДОНАЦИИ ЗА ОДРЖЛИВ ПРИХОД  

	XД-р Игор Тулевски е врвен 
кардиолог кој повеќе од три 
децении живее и работи во 
Холандија. Покрај неговата 
хумана професионална 
определба, д-р Тулевски повеќе 
години е редовен донатор на 
СОС Детско село. Колку долго сте 
донатор и зошто се решивте да 
донирате?

Тулевски: Би сакал да истакнам 
дека чувството  / потребата да 
чинам добро дело е тесно врзана 
со мојата хумана професија 
и со областа каде работам – 
медицината, каде што секоја моја 
активност резултира со некој 
вид на помош или решавање на 
проблем. Така што спонтано со тек 
на време, ми се наметна потребата 
да покрај секојдневната помош што 
ја пружам на моите пациенти да 
почнам да помагам и на друг начин  
- преку донирање и хуманитарни 
активности што ќе резултирааат 
во предизвикување на одредена 
промена – to make a difference. 
Како кардиолог имав често барања 
за донации и секој пат давав 
одредени суми на повеќе различни 
места но со тој пристап немав 
чувство дека правам конкретен 
импакт, односно дека оставам 
печат на одредена организација. 
Токму поради оваа причина, решив 
сите мои напори и делувања на 
ова поле да бидат насочени на 
едно место – односно да донирам 
за една кауза, бидејќи сметам дека 
ако донирам на повеќе места ќе се 
постигне помал ефект или импакт. 
Воедно би сакал да истакнам 
дека ми е важно да сум поврзан 
со каузата за која донирам и дека 
тоа дополнително ме исполнува 
и додава вредност на моите 
донаторски активности. 
	XХоландија е Ваша втора 
татковина. Зошто сепак се 
решивте да донирате во 
Македонија?

Тулевски: Јас живеам и работам 
повеќе од 30 години во Холандија 
и често пати сум бил на настани 
или сум добивал барања за 
собирање и донирање средства од 
различни институции во Холандија, 
но јас донесов одлука дека ќе 
донирам за една фокусирана цел 
и тоа во Македонија. Македонија 
е моја татковина и сметам дека 
најмногу ми дала во почетокот на 
мојот развој за да можам да го 
продолжам мојот професионален 
развој во Холандија. 
	XЗошто СОС Детско село? 

Тулевски: Секое општество може 
да се оцени по тоа како ги чува 
луѓето а посебно децата кои имаат 
предивици за обичен и нормален 
живот. Во Македонија децата без 

Др. ИГОР 
ТУЛЕВСКИ 
Јас сум 
благодарен за 
честа да бидам 
донатор на СОС 
Детско село и се 
надевам дека во 
иднина ќе има 
нови идеи кои 
ќе ја поддржат 
нивната работа  
и ќе помогнат да 
се одржува  
оваа кауза.

родителска грижа имаат потреба 
за поддршка која е многу важна 
за сите нас бидејќи нашите деца се 
нашата иднина. Во одреден период 
добив можност за посета на СОС 
Детско село во Скопје и се стекнав 
со многу позитивен впечаток каде 
што децата  имаат можност да ги 
уживаат придобивките на живот 
во семејна средина. Генерално 
многу позитивен впечаток што ми ја 
потврди и зацврсти мојата одлука 
за идно донирање во СОС Детско 
село и да оставам печат во животот 
и иднината на овие деца.  
	XВашата најнова донација во СОС 
Детско село е со повеќекратен 
импакт. Може ли да ни споделите 
повеќе информации? 

Тулевски: Со тек на годините на 
моето донирање, ми се наметна 
сознанието дека донирањето 
на одреден износ средства 
претставува еден момент во 
времето, односно дека нема 
димензија на  одржливост. Токму 
поради тоа дојдов на идеја и 
предложив на раководството на 
СОС Детско село да реализираме 
концепт за донации кои ќе 
генерираат нови приходи (одржлив 
приход) кои би се инвестирале 
во иднината на овие деца. По 
разгледување на повеќе можни 
проекти заеднички дојдовме до 
концепт на креаирање заштеди 
кои би имале импакт во две 
области – поддршка на децата 
без родителска грижа и импакт на 
заштита на животната околина. 
Поточно зборуваме за инвестиција 

во фотоволтаички панели кои би 
се инсталирале на објектите за 
згрижување на деца и млади и 
на тој начин ќе креираме чиста 
енергија преку обновливи извори, 
при што би се креирале заштеди 
во трошоците за загревање / струја  
и тие средства понатаму би се 
користеле за поддршка на децата и 
младите.  
На овој начин сметам дека 
на децата им се помага со 
генерирањеа на постојан приход а 
воедно и ја штедиме природата и 
допринесуваме за чиста иднина.

животната средина. На пример  - 
да склучуваме партнерства со 
добавувачи кои веќе интергрирале 
стандарди за заштита на животната 
средина во своето работење и 
секако фокус на минимизирање на 
отпадот и негово рециклирање.
Добар пример за ова е проектот  
со Др. Игор Тулевски и инсталација 

на фотоволтаици што води кон 
намалување на емисиите на 
штетните супстанции за околината.
Ова се почетни пионерски чекори 
на нашата организација кои ќе 
најдат високо место во нашите идни 
стратегии и треба да претставуваат 
дел од нашата “лиценца за работа”. 
nnn

СИЛВИЈА БРАЈОВИЌ 
СОС Детско село

Наша е привилегијата што др.Игор Тулевски ја 
препозна важноста на нашата работа и длабоко 
верува и е поврзан со нашата кауза. Покрај 
неговата долгогодишна поддршка благодарни  
сме што тој делува како амбасадор со цел да се 
зголеми нашата донаторска мрежа  и тоа го прави 
на еден континуиран одржлив начин.

	XСОС Детско село е организација 
која дава поддршка на 
згрижувачки семејства и деца 
без родители. Како се случи 
поврзување на вашата работа со 
грижата за животната средина?

Брајовиќ: Како дел од 
интернационална организација 
ние ги следиме сите актуелни 
трендови во општественото 
живеење и делување на глобално 
ниво. Она што е карактеристично 
за последните години е брзиот 
раст и зголемениот фокус на 
климатските промени  и животната 
средина. Овие области стануваат 
неизоставен дел од делувањето на 
секој чинител во едно општество, 
без разлика дали е компанија или 
организација или индивидуалец. 
Во контекст на улогата на 
невладините организации во едно 
општество тука би сакала да се 
надоврзам дека нивното делување 
за јавна добробит  неизоставно 
треба го вклучува овој сегемент,  и 
граѓанските организации можат и 
треба да бидат позитивен пример 
во областа на зачувување на 
животната средина без разлика во 
која област од општествено добро 
делуваат. 
Невладините организации се 
повеќе мора да ги истакнуваат 
своите зелени политики – да 
покажат на јавноста, на партнерите 
и на донаторите како тие ја играат 
својата улога во заштитата на 
планетата. Кога дојде предлогот 
на Др. Игор Тулевски за донација 
во областа на животната средина 
што како ефект има поддршка 
на нашата кауза веднаш го 
препознавме како нов иновативен 
пристап кој има импакт на повеќе 
полиња. TRIPLE WIN, заштита на 
животната околина, креирање 
одржлив приход и поддршка на 
ранливата група деца и млади.
	XКои се вашите идни планови 
за интегрирање на стратегија 
за Зачувување на животната 
средина (Environmental sustain-
ability)  во вашите активности?

Брајовиќ: Според многу 
анализи децата и младите се 
диспропорционално погодени од 
климатската криза и тие  немаат 
споредливи финансиски средства, 
социјални услуги и други ресурси 
за да се справат со ефектите од 
климатската криза.
Имплементацијата на еколошката 
одржливост и климатските 
активности во нашето делување 
се издига на суштинско ниво. 
Иницијално она што може 
релативно брзо да го реализираме 
е да спроведеме активности со цел  
декарбонизација и минимизирање 
на штетните влијанија врз 

НА ГОЛЕМИТЕ ТУРИСТИЧКИ ПАЗАРИ РАСТЕ ПОБАРУВАЧКАТА ЗА ХРВАТСКА

БЕЈБИ ЛАЗАЊА ЌЕ 
ДОНЕСЕ ЕДНО ЧУДО 

СКАНДИНАВЦИ ГОДИНАВА
Хрватските туристички работници тријат раце - на туристичките пазари на Скандинавија и 

Балтикот, Германија, Франција, Чешка и Словачка, како и Кина, побарувачката за Хрватска 
е поголема од лани, а може да се очекува и поголем туристички сообраќај од лани.

На туристичките 
пазари на 
Скандинавија и 
Балтикот, Германија, 
Франција, Чешка 
и Словачка, како и 

Кина, побарувачката за Хрватска 
е поголема од лани, а може да 
се очекува и поголем туристички 
сообраќај од лани, изјавија за Хина 
од Хрватската туристичка заедница 
деновиве.
Во Скандинавија, а особено 
во Шведска, перцепцијата за 
Хрватска и побарувачката веќе се 
рефлектираат со успешниот настап 
на Бејби Лазања на Евровизија, 
којашто се одржа во таа земја 
минатиот викенд, како и многу 
написи во шведските медиуми, меѓу 
кои имаше и пораки „да побрзаме 
да бараме сместување во Загреб и 

во Хрватска бидејќи ќе има голема 
побарувачка“, вели директорот на 
ХТЗ одговорен за Скандинавија и 
балтичките држави,  Ведран Сушиќ.
Тој раскажува и дека заедно 
со амбасадата во Шведска ги 
засилиле промотивните активности 
на тој пазар поради настапот на 
Евросонгот  во Малме и смета дека 
тоа заедно со другите активности, 
како и поголем број летови ќе го 
зголеми туристичкиот сообраќај 
од тој пазар, како и од другите 
нордиски и балтички земји.
Меѓу сите скандинавски 
земји, Шведска има најголем 
туристички промет кон Хрватска, 
а од балтичките земји, каде што 
се најавуваат и нови сезонски 
авиолинии за оваа сезона, 
поединечно тоа се сè уште мали 
бројки, но, како што додава, „кога 

ќе ги соберете и  не е толку малку“, 
а како што ќе им се зголемува 
стандардот, ќе ги има повеќе.
Најголеми конкуренти на Хрватска 
на скандинавскиот пазар се 
Шпанија, Грција и Турција, но имаат 
сличен раст како и во Хрватска, 
со тоа што во 2023 година таа 
имала поголем пораст и посета 
во проценти  од Грција, на што 
додава дека Хрватска не е сепак 
елитна дестинација за нив како 
Италија и Франција, но подеднакво 
ги  посетуваат туристи од средна и 
малку повисока класа.
„За прв пат оваа година стотици 
млади луѓе од Стокхолм летово во 
јули ќе дојдат во Сплит, за нивната 
т.н. Стокхолмската недела, која ја 
поминуваат надвор од земјата, и 
авионските билети за Сплит веќе 
се купуваат во голем број, а тоа 

е моментално најголемиот тренд, 
летување во Хрватска, меѓу нивните 
млади туристи“,  најавува Сушиќ.

На растот во Германија 
делумно влијае и  
фудбалското ЕУРО
Исто како и Евросонгот  во Шведска, 
и во Германија се гледа одредено 
влијание на фудбалското ЕУРО 
врз туристичката побарувачка 
за Хрватска, што може да зависи 
и од евентуалниот пласман  на 
„коцкестите“, но без разлика 
на тоа, за јуни и јули, според 
сегашните показатели, има пораст 
на побарувачката на германските 
туристи, вели директорот на ХТЗ  
одговорен за  Германија,  Ромео 
Драгичио.
Потсетува дека ЕУРО не го 
намали доаѓањето на Германците 
во Хрватска ниту претходните 
првенства, така што тоа не се 
очекува ниту сега, но нормално 
дека ќе дојдат Германци и во јуни, а 
вкупно повеќе од лани.
„Добро сме консолидирани на тој 
пазар и може да очекуваме добар 
резултат и оваа година, што е веќе 
видливo од почетокот на годинава, 
а во моментов Хрватска е меѓу 
првите четири странски земји за 
германски летни одмори. Долги 
години интензивно работиме на 
имиџот и промоцијата на туризмот, 
годинава има повеќе летови од 
лани, па и за Берлин, што секако ќе 
влијае на повеќе пристигнувања 
од северот на Германија, покрај 
веќе традиционално добриот одѕив 
од Баварија и другите германски 
покраини“,  нагласува Драгичио.
За важни ги смета и различните 
маркетиншки активности на ХТЗ на 
тој пазар за поддршка на спортот и 
другите атракции, а дел од нив е и 
отворањето на хрватскиот павилјон 
во најпознатиот германски забавен 
парк Еуропапарк, кој е важен и за 
Хрватска и за привлекување гости 
на други профили од досега. 

Олимпијадата во Париз  
ќе  „ги избрка“ Французите  
во Хрватска 
„Многу поголема побарувачка за 
Хрватска од лани е забележлива 
во Франција и мислам дека 
оваа година може да очекуваме 
рекордни бројки, што е веќе 
прикажано во првите четири 
месеци и со над 30 отсто повеќе 
пристигнувања и ноќевања од 
лани“,  вели директорката на 
претставништвото на ХТЗ во таа 
земја, Данијела Михалиќ Ѓурица.
Таа вели дека Французите сè повеќе 
ја откриваат Хрватска, дека сè 
повеќе доаѓаат во претсезоната, 
главната и постсезоната и во сите 
видови транспорт, индивидуално и 
организирано, и млади и стари, како 

Во Скандинавија, а особено во Шведска, перцепцијата 
за Хрватска и побарувачката за патувања таму веќе се 
рефлектираат со успешниот настап на Бејби Лазања на 

Евровизија, којашто се одржа во таа земја минатиот викенд.

и семејства , за што придонесуваат 
и повеќе летови во последниве 
години, но и тоа што патуваат 
неколку пати годишно бидејќи имаат 
многу годишни и слободни денови 
поврзани со празници.
„Оваа година цела Франција 
е покриена со летови за 
Хрватска, а освен Дубровник 
кој традиционално го сакаат, 
сè повеќе доаѓаат и во Сплит, 
регионите на Истра и Кварнер, 
Загреб, Славонија и на други 
места.  Ги интересира природата 
и морето, но и континентот, уште 
повеќе културата и наследството, 
како и гастрономијата и разбрале 
и дека за нив сме релативно 
блиска и сигурна дестинација 
и затоа се многу добри гости за 
продолжување на сезоната“,  вели 
Михалиќ Ѓурица.
На прашањето за Олимпијадата 
во Париз, таа смета дека тоа е и 
плус за нив, бидејќи и Париз има 
проблеми со сообраќајот, а веќе е 
познато дека многу парижани во 
јули поради ова ќе бараат одмор 
надвор од градот или државата,  а 
Хрватска е „дефинитивно на листата 
на најпопуларни дестинации“.

Враќање на Кинезите
Директорката на ХТЗ  во Кина, 
Франка Гулин, вели дека по годините 
на пандемијата може повторно да 
се работи нормално на кинескиот 
пазар, кој што сè повеќе сака да го 
прошета светот.

„Цело време работевме и 
одржувавме работилници и 
други активности за одржување 
на видливоста и туристичката 
побарувачка за Хрватска, а тоа сега 
се вреднува во конкретни договори 
и се надеваме на повеќе посети на 
кинески туристи во Хрватска. Малку 
е веројатно дека брзо ќе стигнеме 
до 2019 година, кога Кинезите, како 
и туристите од Индонезија, Малезија 
и слични ‘потентни’ пазари дојдоа во 
рекорден број, но трендот е многу 
позитивен“, додава Гулин.
Таа вели дека забележливо е дека 
туристите од Кина се враќаат во 
Европа, а исто така и во Хрватска, 
има сè повеќе поединци кои бараат 
специјални понуди, остануваат 
подолго и трошат повеќе, но има 
и многу интерес за големи групи, 
најмногу за Дубровник, Загреб 
и Плитвички езера, но расте 
интересот и за други дестинации.
„Хрватска нуди многу во однос 
на природното, културното 
и историското наследство, 
разновидна кујна и севкупна 
понуда, која секогаш најмногу ги 
привлекува Кинезите, а сакаат и 
да откриваат нови работи. Иако 
се пишува за пад на нивната 
економија, тие се во добра 
финансиска состојба и можат да 
си дозволат патување, а наше е 
да продолжиме што подобро да се 
позиционираме на тој пазар“, вели 
Гулин. nnn

РЕКЕТОТ И 
УБИСТВАТА 
НЕ СЕ ПОВЕЌЕ 
ВО МОДА, 
СЕГА Е 
ПОИСПЛАТЛИВ 
ФИНАНСИСКИОТ 
КРИМИНАЛ
Ова свртување на „бизнисот“  кон даночно 
затајување и финансиски измами е поттикнато 
од милијардите евра кои се истураат низ 
Италија преку фондовите за закрепнување по 
Ковид пандемијата, кои беа дизајнирани да ја 
зајакнат економијата, но всушност се покажаа 
како благодет за мафијашите.

ИТАЛИЈАНСКАТА МАФИЈА СЕ РЕФОРМИРАШЕ

Хипотекарен кредит
фиксна каматна стапка од 4,3% 
во првите 6 години
без трошок за проценка на имот, 
освен првата година
со вклучена полиса 
за РИЗИКО осигурување

Судијата во Милано, Пасквале 
Адесо, бил одблиску сведок на 
метаморфозата на мафијата. 
Откако градот организираше 

судење во 2011 година на 
околу 120 обвинети, обвинети 

за низа традиционални 
мафијашки злосторства, Адесо 
вели дека не наишол на ниту 

еден случај на изнуда, што 
некогаш беше главен столб на 

активностите на мафијата.

Италијанската мафија 
овие денови ретко си ги 
валка рацете со крв.
Рекетите за 
изнудување излегоа од 

мода, а кумовите ретко одобруваат 
убиства. Само 17 луѓе биле 
убиени од мафијата во Италија 
во 2022 година, според најновите 
официјални податоци, наспроти 
повеќе од 700 во 1991 година.
Наместо тоа, мафијашите на 
големо се преселиле во светот 
на нискоризичниот свет на 
„канцеларискиот“ криминал, 
изјавиле за Ројтерс високо 
позиционирнаи италијански 
обвинители.
Ова свртување  кон даночно 
затајување и финансиски измами 
е поттикнато од милијардите евра 
кои се истураат низ Италија преку 
фондовите за закрепнување 
по Ковид пандемијата, кои беа 
дизајнирани да ја зајакнат 
економијата, но всушност се 
покажаа како благодет за 
мафијашите.

Владата на премиерката Џорџија 
Мелони минатиот месец објави 
дека открила измама тешка 16 
милијарди евра, поврзана со 
шеми за финансиска поддршка за 
реновирање домови.
Обвинителите исто така 
разгледуваат потенцијална 
масовна злоупотреба на 
стимулативниот пакет на 
Европската унија во вредност од 
200 милијарди евра.
Не е целата измама  оркестрирана 
од моќните италијански 
организирани криминални групи, 
велат обвинителите, но тие се 
сомневаат дека голем дел е.
„Би било глупаво да се помисли 
дека нема да го искористат 
огромниот прилив на пари“, 
вели  Барбара Сарџенти од 
Националното обвинителство 
за борба против мафијата и 
тероризмот.
Сицилијанската Коза Ностра 
и Камора од градот Неапол 
се најпознатите италијански 
мафијашки групи, но ‘Ндрангета 

со седиште во јужниот регион 
Калабрија е најголемата 
организирана криминална група 
во земјата во моментов.
Освен тоа што ја задржа цврстата 
контрола врз европската трговија 
со кокаин, оваа мафијашка 
групација  го предводеше трендот 
на премин  кон финансиите во 
изминатата деценија.
Европското јавно обвинителство 
(ЕРРО) - кое ги истражува 
злосторствата против финансиските 
интереси на Европската унија - 
алармираше во февруари дека 
огромниот обем на финансиски 
криминали низ блокот од 27 
нации сугерира вмешаност на 
организирани криминални групи.
Речиси една третина од 1.927 
активни случаи на ЕРРО во 2023 
година биле фокусирани на Италија, 
каде што проценетата штета била 
7,38 милијарди евра од вкупно 19,3 
милијарди во целиот блок.
Интервјуата со седум обвинители 
и полициски началници, заедно со 
анализа на илјадници страници 
судски документи, ја открија 
широчината на вмешаноста на 
мафијата во деловниот свет на 
Италија и цената што за тоа ја 
плаќа државата. 
Обвинителите рекле дека 
злосторствата често се потпираат 
на соучесништво на бизнисмени, 
среќни што наоѓаат нови начини 
за избегнување даноци. Даночното 
затајување е хроничен проблем во 
Италија, што ја чинело државната 

каса околу 83 милијарди евра во 
2021 година, според најновите 
податоци на Министерството за 
финансии.
„Во Италија нема социјална 
стигма за оние кои издаваат 
лажни фактури или избегнуваат 
даноци“, вели Алесандра Долчи, 
шеф на обвинителство за борба 
против мафијата во Милано. 
„Општествените гледишта за 
економските криминали се многу 
различни од оние во врска со 
трговијата со дрога.“

Банкротствата како бизнис 
Иако нема официјална проценка 
за обемот на вмешаноста на 
организираниот криминал во 
финансиски криминал во Италија, 
двајца од обвинителите кои 
разговараа за Ројтерс процениле 
дека тоа се мери во десетици 
милијарди евра секоја година - 
само мал дел од нив биле откриени.
За криминалните банди, со оглед 
на големите суми на пари што 
се злоупотребени, казните се 
релативно лесни. Ако ве фатат 
како се обидувате да продадете и 
само 50 грама кокаин, ризикувате 
затворска казна и до 20 години. Но, 
ако издавате лажни фактури за да 
добиете 500 милиони евра лажни  
даночни кредити, ќе се соочите со 
затвор од само 18 месеци до шест 
години.
„Нема споредба кога станува збор 
за проценка на односот ризик/
награда“, рече Долчи, обвинителка 
за борба против мафијата.

Во февруари, полицијата во 
северниот регион Емилија Ромања 
уапси 108 лица за кои се верува 
дека се блиски до ‘Ндрангета. Тие 
се осомничени дека издале лажни 
фактури во вредност од 4 милиони 
евра за непостоечки услуги во 
бродоградба, одржување на 
индустриски машини, чистење и 
изнајмување автомобили.
Истрагата е во тек и сè уште не е 
одреден датум за судење.
Полковникот Филипо Иван Биксио, 
регионален шеф на даночната 
полиција, вели дека таквите шеми 
им овозможуваат на бизнисмените 
да го намалат својот приход 
подложен на данок и да добијат 
даночни кредити.
„Тоа не е спорадичен феномен. Тоа 
е структурирано“, вели тој.
Судијата во Милано, Пасквале 
Адесо, бил одблиску сведок на 
метаморфозата на мафијата.
Откако градот организираше 
судење во 2011 година на околу 
120 обвинети, обвинети за низа 
традиционални мафијашки 
злосторства, Адесо вели дека не 
наишол на ниту еден случај на 
изнуда, што некогаш беше главен 
столб на активностите на мафијата.
„’Ндрангета повеќе не е вклучена 
во рекети за изнуда, туку во 
неликвидности и банкротства“, 
рече тој. „Таа влезе во светот 
на подизведувачките договори, 
одговарајќи на апетитот за 
даночни затајувања од страна на 
бизнисмените“.

Даночното затајување е хроничен проблем во Италија, што ја чинело  
државната каса околу 83 милијарди евра во 2021 година, според најновите  

податоци на Министерството за финансии.



WWW.CITYFASHION.MK    |        Skopje City Mall / East Gate Mall / GTC / Diamond Mall



KAPITAL.MK  I  БРОЈ 1168

17 MAJ
2024 42 ЕВРОПА

Судење кое што заврши минатата 
година се фокусираше на истрагата 
предводена од Адесо, која откри 
некои од многуте измами што ги 
користеле мафијашите - вклучително 
и создавање на правно легитимни 
фирми - задруги кои нудат 
аутсорсинг услуги со намалени 
цени за компаниите,  за да ги 
банкротираат по само две години.
Причината е едноставна: владата 
нуди поволни даночни олеснувања 
за новоформираните компании. 
Компанијата која нема намера 
да расте може да ја искористи 
оваа помош за да понуди високо 
конкурентни цени и потоа, со 
измама да прогласи банкрот, и  да 
се повлече од своите долгови и 
обврски за придонеси за социјална 
заштита.
„Ндрангета е длабоко навлезена во 
секторот којшто нуди привремена 
работна сила, од транспорт до 
чистење“, вели Гаетано Пачи, главен 
обвинител во северниот град Реџо 
Емилија. „Со тоа што не плаќа 
даноци и придонеси, може да нуди 
услуги по намалени цени“.
Судските документи покажале 
дека меѓународните компании - 
вклучително UPS Italia, германскиот 
транспортен гигант DB Schenker 
и синџирот супермаркети Lidl – 
аутсорсирале  дел од логистиката на 
задругите создадени од ‘Ндрангета. 
Компаниите се веќе осудени на 
парични казни.
Портпаролот на DB Schenker 
изјавил  дека постапката против 
компанијата сега е затворена 
и одбил коментар. Lidl исто 
така одбил да коментира. UPS 
соопштила дека работи во 
согласност со сите локални 
закони и нејзината програма за 
усогласеност со регулативите 
конкретно се осврна на барањата 
на обвинителите.

Навестувајќи ги загубите за 
државата од ваквиот тип шеми, 
службата за јавни приходи му 
откри на парламентот минатиот јули 
дека банкротираните компании 
должат вкупно 156 милијарди 
евра неплатени даноци и пензиско 
осигурување. Тоа е приближно три 
пати повеќе од годишните приходи 
од корпоративниот данок на 
Италија, кои минатата година беа 
51,75 милијарди евра.
Значителен дел од неподмирената 
сума се должи на потенцијални 
измами, со можни мафијашки 
врски, рече Адесо. Тој, сепак, се 
пожали дека има недостиг на кадар 
со вештини за спроведување 
сложени финансиски истраги и 
докажување кога банкротите  се 
измамнички.
„Ако сакате да се борите против 
мафијата, тогаш треба повеќе да 
се фокусирате на несолвентност 
и закони за банкрот отколку на 
изнуда“, рече тој.

Застарувањето на делата им 
оди во прилог на мафијашите
Преземањето на очигледно 
успешни фирми и потоа нивно 
уништување исто така може да 
биде профитабилно.
Во случајот нагласен во судењата 
во Милано спроведени од тимот 
на Адесо, тој посочува како двајца 
членови на Ндрангета инвестирале 
во ресторан со ѕвезда на Мишелин 
во еден облакодер во 2014 година, 
ветувајќи му дека ќе му помогнат на 
сопственикот да ги покрие даноците 
за коишто доцнел со подмирување, 
како и плаќањето на киријата за 
просторот. 
Но, ништо не излегло од 
ветувањата.  Наместо тоа, тие 
натрупале повеќе долгови и 
прогласиле банкрот - не еднаш, 
туку двапати – останувајќи ѝ 

должни на државата околу 1,8 
милиони евра неплатени даноци.
Иако оние што стојат зад оваа 
измама беа осудени и затворени, 
истражителите велат дека многу 
повеќе престапници избегале од 
нивните раце, делумно поради 
законите кои го ограничуваат 
времето на располагање за гонење 
на злосторствата од финансиска 
природа. Застареноста е 6 години 
за даночно затајување, 8 години 
за неплаќање ДДВ и 10 години за 
лажен стечај. Но, сложените истраги 
може да траат неколку години и, 
дури и ако се добие пресуда, често 
има долг процес на жалби, велат 
обвинителите.
Истакнувајќи го проблемот, Советот 
на Европа, организација која се 
грижи за  заштита на демократијата 
и човековите права, рече дека 
во 2022 година само 0,9 отсто 
од италијанските затвореници 
отслужувале казна за економски 
криминал - далеку пониска од 7,1 
отсто во Франција и 9,8 отсто во 
Германија.
А неколку италијански влади по ред 
досега не успеале  да ги заострат 
правилата околу криминалот од 
финансиска природа, претпочитајќи 
наместо тоа да се фокусираат на 
реформите кои ќе вратат дел од 
парите што се должат.
Фискалните одредби донесени  во 
февруари годинава вклучуваат 
декриминализација на некои 
даночни прекршоци, за кои 
опозицијата рече дека ова 
го легитимира незаконското 
однесување.
„Нема амнестија и нема услуги за 
измамниците“, рече премиерката 
Мелони во парламентот, бранејќи 
го законот. „Оваа реформа само ги 
става чесните луѓе во позиција да си 
платат тоа што должат“. nnn

Во февруари, 
полицијата во 
северниот регион 
Емилија Ромања 
уапси 108 лица за 
кои се верува дека се 
блиски до ‘Ндрангета. 
Тие се осомничени 
дека издале лажни 
фактури во вредност 
од 4 милиони евра за 
непостоечки услуги 
во бродоградба, 
одржување на 
индустриски машини, 
чистење и изнајмување 
автомобили.

СЕ РАЗГОРУВА ТРГОВСКАТА ВОЈНА ПОМЕЃУ САД И КИНА

БАЈДЕН ГИ КРЕНА ЦАРИНИТЕ 
НА КИНЕСКИТЕ ЕЛЕКТРИЧНИ 

ВОЗИЛА НА 100%
Овој потег следи по четиригодишен преглед на состојбата и се смета за 

превентивна мерка насочена кон спречување на евтините субвенционирани 
кинески стоки да го преплават американскиот пазар и да го задушат растот на 

американскиот сектор за зелена технологија.

Т
ензиите меѓу САД и 
Кина пополека се 
крчкаат секој ден. 
Без разлика дали се 
работи за Huawei, Tik 
Tok, полупроводници 
или електрични 

автомобили. Секој ден односите 
меѓу двете земји стануваат сè 
позатегнати, а последниот клип 
што САД го турна во тркалото на 
Кина е 100-процентната царина за 
електрични возила.
Кинеската автомобилска индустрија 
во последно време е трн во око и 
на европските и на американските 

производители на автомобили. 
Кинескиот BYD го престигна Tesla 
во однос на бројот на продадени 
модели, а силната поддршка за 
овој сектор од страна на кинеската 
влада им дава сè посилен ветер 
в грб на кинеските компании кои 
грабаат напред во индустријата на 
зелени технологии.
Секако, сето тоа не им одговара 
на производителите во Европа 
и САД, па затоа и двата табора 
се подготвуваат за борба против 
поевтиниот увоз од Кина. И како да 
се борат поинаку, освен со царини. 
Пред една недела беше објавена 

анализа на Rhodium Groupe, која 
покажа дека Европската унија ќе 
мора да воведе повисоки царини 
од очекуваните, до 55 отсто за 
кинеските електрични возила за 
да го ограничи нивниот увоз во 
Унијата.

Бајден: Ова е  
пропорционален одговор
Сепак, САД и администрацијата 
на претседателот Бајден отидоа 
чекор подалеку и го потврдија 
зголемувањето на царините за 
електричните автомобили од 25 
на 100 отсто, што дополнително 
ќе ги разгори трговските тензии. 

Овој потег следи по четиригодишен 
преглед на состојбата и се смета 
за превентивна мерка насочена 
кон спречување на евтините 
субвенционирани кинески стоки 
да го преплават американскиот 
пазар и да го задушат растот на 
американскиот сектор за зелена 
технологија.
Заедно со зголемувањето на 
тарифите  од 25 на 100 отсто за 
електричните возила, царините ќе 
се зголемат од 7,5 на 25 отсто за 
литиумските батерии, од нула на 
25 отсто за критичните минерали, 
од 25 на 50 отсто за соларните 
ќелии и од 25 на 50 отсто на 
полупроводниците. Тарифите за 
челик, алуминиум и лична заштитна 
опрема - кои се движат од нула до 
7,5 проценти - ќе се зголемат на 25 
проценти.
И покрај ризиците од одмазда 
од Пекинг, Бајден рече 
дека зголемените тарифи се 
пропорционален одговор на 
кинескиот прекумерен капацитет 
во секторот на електрични возила. 
Имено, Кина произведува 30 
милиони електрични возила 
годишно, но може да продаде 
само 22-23 милиони на домашниот 
пазар.
Царините за автомобили на 
Бајден се претежно симболични 
бидејќи Доналд Трамп се погрижи 
за ова прашање за време на 
неговиот претседателски мандат. 
Со тогашните царини од 25 отсто, 
можеше да се увезуваат кинески 
автомобили на американскиот 
пазар, но регистрирањето на 
такво возило беше практично 
невозможно поради процесот на 
усогласување со американските 
прописи, особено во однос на 
безбедноста. Сепак, лоби групите 
сугерираа  дека претстои идна 
закана бидејќи Пекинг се обидува 
да го искористи извозот за да ја 
компензира слабоста на својата 
домашна економија.
Сојузот на американски 
производители на возила рече дека 
доаѓањето на кинески автомобили 
на американскиот пазар ќе биде 

Кинеската автомобилска индустрија во последно 
време е трн во око и на европските и на американските 

производители на автомобили. Кинескиот BYD го престигна 
Tesla во однос на бројот на продадени модели, а силната 
поддршка за овој сектор од страна на кинеската влада 

им дава сè посилен ветер в грб на кинеските компании кои 
грабаат напред во индустријата на зелени технологии.

„настан на ниво на изумирање“ 
за нивните производители на 
автомобили. 

Белата куќа најавува и нови 
царини допрва
Во март, Трамп вети дека доколку 
биде избран за претседател 
подоцна оваа година, ќе 
воведе царини од 100 отсто на 
секој автомобил што доаѓа од 
производствени капацитети во 
Кина во сопственост на Кинези. 
Трамп, исто така, вети дека ќе 
ги зголеми давачките на целиот 
кинески увоз за 60 отсто, пристап 
што критичарите велат дека ќе ги 
зголеми цените за американските 
потрошувачи кои веќе се борат 
со високата инфлација. Меѓутоа, 
во април Бајден рече дека „не 
бара војна со Кина“, туку дека 
САД мора да се спротивстават 

на кинеските „нефер економски 
практики и индустриски прекумерен 
капацитет“.
Новите царини ќе стапат на сила 90 
дена од денот на објавата, период 
што аналитичарите велат дека ќе 
биде внимателно следен за знаци 
на одмазда од страна на Кина. 
Извори од Белата куќа рекоа дека 
целта не е да ескалираат трговските 
тензии, туку да им се помогне 
на делови од американската 
економија кои доживеале циклус на 
дезинвестирање.
Покрај сите горенаведени царини, 
Белата куќа најавува и нови, кои 
првпат ги воведуваат и кои се 
однесуваат на  кинескиот увоз 
на медицински игли, шприцови, 
ракавици и маски за лице, но и 
на големи градежни кранови и 
дигалки. nnn

СМЕЛИ ПРЕДВИДУВАЊА 
НА ПОЗНАТ АМЕРИКАНСКИ 

ИНВЕСТИТОР ЗА 
ИДНИНАТА

ШТО НЀ ЧЕКА?

Винод Косла, основач 
на Khosla Ventures, 
реномиран фонд за 
ризичен капитал во 
Силиконската долина  
крај Сан Франциско, 
неодамна ги сподели 
своите 12 смели 
предвидувања за 
иднината. Со портфолио 
на  успешни инвестиции 
во компании како Octa, 
RingCentral, GitLab 
и многу други, овие 
размислувања на Khosla 
имаат своја тежина. 

1. Стручноста ќе биде  
речиси бесплатна

Косла предвидува дека со 
напредокот во вештачката 
интелигенција (AI), експертизата 
во различни области ќе стане 
достапна за секого бесплатно или 
по незначителна цена, а особено ја 
спомнува достапноста  AI лекарите 
и наставниците. Ова предвидување 
е во согласност со тековниот 
напредок во големите јазични 
модели и технологијата за вештачка 
интелигенција, со милијарди долари 
инвестирани во нејзиниот развој. 
Огромното знаење и способности 
на овие модели потенцијално 
можат да ја заменат или подобрат 
работата на професионалците 
како софтверските инженери, 
трговците и креативците. Иако оваа 
демократизација на експертизата 
може да има свои предности, таа 
исто така поставува дилеми  за 
иднината на специјализираното 
знаење и потребата од врвни 
експерти.

2. Работната сила  ќе биде 
значително поевтина

Косла замислува иднина во која 
најмалку милијарда двоножни 
и разни други роботи ќе ги 
преземат непосакуваните работни 
места, ослободувајќи ги луѓето 
од секојдневните, здодевни 
задачи. Иако ова предвидување 
е возбудливо, прашање е дали 
ќе се оствари во блиска иднина. 
Потенцијалното економско влијание 
на таков масовен упад на роботи 
во човечката работна сила е 
несогледливо.  Додека зголемената 
продуктивност може да реши 
некои економски предизвици, 
оддалечувањето од човечките 
работници може да доведе до 
недостиг на работни места и 
потреба поединците да најдат нови 
извори на целисходност и  приход.

3. Нема да има потреба  
од програмери

Хосла верува дека бројот на 
програмери ќе надмине милијарда, 
а тие ќе програмираат на природен 
јазик. Ова предвидување се 
усогласува со моменталниот тренд 
да се направи програмирањето 
подостапно за нетехничките 
корисници. Сепак, Косла оди уште 
подалеку, сугерирајќи дека на 
долг рок можеби воопшто нема 
да има потреба од програмери. 
Со напредокот во вештачката 
интелигенција и обработката 
на природниот јазик, луѓето би 
можеле директно да комуницираат 
со системите за вештачка 
интелигенција, елиминирајќи ја 
потребата од традиционално 
програмирање.

4. Вештачката интелигенција 
ќе ги трансформира 
забавата и дизајнот

Косла предвидува дека вештачката 
интелигенција ќе игра значајна 
улога во музиката, забавата и 
дизајнот. Содржините ќе бидат 
персонализирани и динамички 
креирани за секој поединец 
според неговите преференции и 
расположение. Ова предвидување 
се усогласува со тековниот 
напредок во содржината 
генерирана од вештачка 
интелигенција и идејата за публика 
од еден (an audience of one). 
Сепак, односот меѓу славните и 
обожавателите може да се промени 
бидејќи особеностите  генерирани 
од вештачка интелигенција 
стануваат сè поприсутни. Кој знае, 
можеби повеќе ќе ги засакаме 
вештачките ѕвезди отколку 
вистинските ѕвезди?!

5. На пристапот до интернет  
 ќе му посредуваат агенти!?

Според Косла, поголемиот дел 
од пристапот на потрошувачите 
до Интернет ќе биде посредуван 
од агенти кои дејствуваат во име 
на корисниците. Овие агенти ќе 
ги филтрираат информациите, ќе 
извршуваат задачи и ќе ги штитат 
корисниците од трговци и ботови. 
Ова предвидување е во согласност 
со идејата за персонализирани 
AI филтри, кои можат да им 
помогнат на поединците да се 
движат низ огромната количина 
на информации достапни на 
интернет. Сепак, потенцијалните 
пристрасности  и предизвици во 
обезбедувањето транспарентно и 
непристрасно филтрирање се теми 
за кои веројатно ќе се дискутира 
почесто во иднина.

6. Здравствена револуција
Косла предвидува дека напредокот 
во геномиката и вештачката 
интелигенција ќе овозможи 
прецизна здравствена грижа 
заснована на индивидуализирани 
фактори. Моделите со вештачка 
интелигенција ќе симулираат и 
оптимизираат третмани, дози 
и терапии за секој човек. Ова 
предвидување е во согласност 
со тековните истражувања 
во персонализираната 
медицина и потенцијалот на 
вештачката интелигенција да ја 
револуционизира здравствената 
заштита. Сепак, имплементирањето 
на таков систем на глобално ниво 
би барало значителни инвестиции 
во ресурси и инфраструктура, но 
ништо не е невозможно!

7. Иновации во  
производството на храна

Косла предвидува дека ќе се 

појават подобри алтернативи за 
традиционалните животински 
протеини, како што се синтетичките 
протеини, растителните 
протеини, па дури и инсектите. 
Гореспоменатите иновации би 
можеле да го решат проблемот на 
влијанието на традиционалното 
сточарство врз животната средина, 
бидејќи одржливоста сè уште е 
најважната тема во Европската 
унија. Иако прифаќањето и 
усвојувањето на алтернативни 
извори на протеини може да 
варира од култура до култура, 
потенцијалот за поодржливо и 
разновидно производство на храна 
е возбудлива перспектива, ќе 
видиме што ќе се случи.

8. Автономно возење  
во градовите

Косла замислува иднина каде 
личните автономни транспортни 
системи ќе ги заменат повеќето 
автомобили во градовите. Оваа 
промена може драматично да ја 
зголеми пропусната моќ на улиците 
и да го намали сообраќајниот 
метеж. Мате Римац веќе работи 
на него во Хрватска, а Илон Маск 
во САД. Иако технологијата за 
автономни возила сè уште се 
усовршува, раните иницијативи 

како Waymo од Сан Франциско 
го покажуваат потенцијалот на 
заедничкиот автономен транспорт. 
Сепак, целосната реализација 
на ова предвидување може да 
бара значителни промени во 
инфраструктурата и регулативите, а 
ова, претпоставуваме, е долгорочен 
процес.

9. Од Њујорк до Лондон  
за 90 минути

Според Косла, би можеле да 
видиме развој на хиперсонични 
авиони со брзина од 5 маха кои 
можат да превезуваат патници меѓу 
градовите, како Њујорк и Лондон, 
за само 90 минути. Ова веројатно 
би го овозможило некое одржливо 
воздухопловно гориво во „блиска“ 
иднина. Иако ова предвидување 
звучи примамливо, предизвиците 
во развојот на побрзи авиони и 
одржливо авионско гориво не 
треба да се потценат. Меѓутоа, 
ако дојде до реализација, тоа би 
можело да направи револуција во 
патувањето на долги релации и 
да им овозможи на сите да бидат 
насекаде – за час.

10. Изобилство на  
   чиста енергија

Косла предвидува развој на 

чиста и отпремна  електрична 
енергија до 2050 година. Котлите 
за фузија би можеле да ги заменат 
котлите на јаглен и природен 
гас, намалувајќи ја потребата 
од нови постројки за фузија. 
Дополнително, супер жешката 
геотермална енергија може да 
понуди одржлива алтернатива. 
Иако овие предвидувања нудат 
надеж за поодржлива иднина, 
предизвиците во развојот и 
скалирањето на овие технологии 
не треба да се занемарат. 
Пристапот до прифатлива и чиста 
енергија е клучен за справување 
со климатските промени и 
промовирање на позелен свет, 
велат експертите.

11. Природни ресурси  
   на претек

Косла верува дека ќе откриеме 
повеќе природни ресурси 
отколку што трошиме, а со тоа 
ќе предизвикаме перцепција за 
изобилство на ресурси. Иако 
деталите за тоа како ова ќе се 
постигне се нејасни, технолошкиот 
напредок потенцијално би можел 
да овозможи екстракција на 
ресурси кои претходно се сметаа 
за неекономични или недостапни. 
Сепак, еколошките и социјалните 

Косла замислува иднина во која најмалку милијарда двоножни и разни други 
роботи ќе ги преземат непосакуваните работни места, ослободувајќи ги  

луѓето од секојдневните, здодевни задачи.



И оваа година Гранд Скопје останува 
главен поддржувач на Конференцијата 
за недвижности Скопје како еден од 
најистакнатите и активно ангажирани 
чинители во урбанистичкото 
планирање што ги следи современите 
архитектонски трендови.  
Посветеноста за поттикнување на 
развој и иновации на пазарот на 
недвижности, не само во Македонија 
туку и на меѓународно ниво, е 
главниот мотив за Гранд Скопје и 
оваа година да биде Prime Sponsor 
на Конференцијата за недвижности 
и преку своите врвни експерти да ја 
претстави успешната приказна на 
инвеститорот МГ Фешн токму преку 
комплексот Гранд Скопје. 
Со фокус на градското урбанистичко 
планирање, Гранд Скопје преку својот 
извонреден пример на „Новото 
обележје на градот“ пред присутните 
ќе претстави како урбаното 
планирање влијае на градскиот пејзаж 
и на долгорочниот развој на градот. 
Станбено-деловниот комплекс Гранд 
Скопје претставува значајна промена 
во срцето на Скопје и редефинирање 
на урбаната слика на центарот на 
градот. 
Покрај тоа, Град Скопје директно 
го поддржа и панелот насловен 
Канцелариски згради на кој 
професионалците кои работеа на 
проектот ќе ги споделат трендовите, 
како и искуствата за успешно 
справување со предизвиците што ќе 
одговорат на променливите потреби 
на компаниите.
Гранд Скопје подготвува и 
ексклузивно изненадување за 
присутните на Конференцијата, но и 
сите заинтересирани за инвестирање 
во иднината и во домување со ознака 
за квалитет, удобност и безбедност.

СО ЗАДОВОЛСТВО ВИ 
ГО ПРЕТСТАВУВАМЕ:

на Конференцијата за 
комерцијални  недвижности 
во Скопје, Македонија

WWW.GRANDSKOPJE.MK

Иницирана од: Ко-организирана од:

PRIME SPONSOR

ЗАШТЕДИ на СМЕТКИте

ЗА ЕЛЕКТРИЧНА ЕНЕРГИЈА ЗА ОКОЛУ

ОДЛИЧНИ МОЖНОСТИ ЗА МИКРО, МАЛИТЕ И СРЕДНИ ФИРМИ

ПОБАРАЈТЕ ПОНУДА ЗА СНАБДУВАЊЕ

ponuda@res.mk

www.res.mk

02 512 28 60

импликации од зголеменото црпење 
на ресурси мора внимателно да 
се менаџираат за да се обезбедат 
одржливи практики. Се разбира, 
ако тоа е воопшто можно.

12. Емисиите на јаглерод 
   нема да бидат проблем

Косла тврди дека претприемачите 
ќе развијат и ќе скалираат подобри 
технологии за справување 
со емисиите на јаглерод во 
индустриите како што се цемент, 
челик, земјоделство, транспорт 
и производство на електрична 
енергија. Ова предвидување е 
усогласено со тековните напори за 
борба против климатските промени 
и транзицијата кон поодржлива 
иднина. Сепак, исто така ја 
нагласува потребата од иновации 
и соработка за надминување 
на предизвиците што ги носат 
емисиите на јаглерод, но ништо не е 
невозможно!
Предвидувањата на Винод Косла 
нудат поглед во потенцијално 
трансформативната иднина. 
Додека за некои предвидувања 
може да потрае подолго за да 
се реализираат или да се соочат 
со пречки, тие ги истакнуваат 
можностите што ги овозможува 
напредокот во вештачката 
интелигенција, технологијата и 
одржливите практики. Како и со 
сите предвидувања, иднината 
е неизвесна и важно е да им 
се пристапи критички. Сепак, 
оптимизмот и вербата на Kосла 
во моќта на технологијата да 
обликува подобар свет е навистина 
инспиративна, но времето ќе 
покаже како овие предвидувања ќе 
се одвиваат и ќе влијаат на нашите 
животи, бизниси и иднина. 

Винод Косла (69) е индиско-
американски милијардер, 
претприемач  и инвеститор. Тој е 
ко-основач на Sun Microsystems и 
основач на Khosla Ventures. Косла 
го стекна своето богатство од раните 
вложувања во ризични потфати 
(venture capitalist) во области како 
што се вмрежување, софтвер 
и технологии за алтернативна 
енергија. Тој се смета за еден од 
најуспешните и највлијателните 
венчр капиталисти. Во 2014 година, 
Форбс го вброи меѓу 400-те 
најбогати луѓе во САД. Во 2021 
година, тој беше рангиран на 92-то 
место на листата на Форбс 400. 
Заклучно со март 2024 година, 
Форбс ја процени неговата 
нето вредност на 6,8 милијарди 
американски долари.








